ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
ՈՐՈՇՈՒՄ
-----  ---------------------- 2010 թվականի N       -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի 
N-707-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

-----------------------------------------------------------------------------------------------------------
Հայաստանի Հանրապետության կառավարությունը  ո ր ո շ ու մ   է.
1. Հայաստանի Հանրապետության կառավարության 2003 թվականի հունիսի 13-ի «Բազային և հիմնական կենսաթոշակների չափերն ու ապահովագրական ստաժի մեկ տարվա արժեքը սահմանելու մասին»  N-707-Ն որոշման մեջ կատարել հետևյալ լրացումները.

1) վերնագիրը «արժեքը» բառից հետո լրացնել «, ԿԵՆՍԱԹՈՇԱԿԱՌՈՒԻ ՄԱՀՎԱՆ ԴԵՊՔՈՒՄ ՎՃԱՐՎՈՂ ԹԱՂՄԱՆ ՆՊԱՍՏԻ ՉԱՓԸ» բառերով.

2)  որոշումը լրացնել հետևյալ բովանդակությամբ 2.1-րդ կետով.

«2.1. Կենսաթոշակառուի մահվան դեպքում վճարվող թաղման նպաստի չափը սահմանել 200000 դրամ:»:

2. Սահմանել, որ՝ 

1) մինչև 2010 թվականի նոյեմբերի 1-ը «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 28-րդ հոդվածի 2-րդ մասում նշված անձանց մահվան դեպքում թաղման նպաստ է վճարվում նրանց կենuաթոշակի տաuնհինգապատիկի չափով (ներառյալ կենuաթոշակին տրվող` oրենքով uահմանված հավելումները), իսկ 3-րդ մասում նշված անձանց մահվան դեպքում՝ բազային կենսաթոշակի յոթանասունհինգապատիկի չափով.

2)  մինչև 2010 թվականի նոյեմբերի 1-ը «Պետական կենսաթոշակների մասին» Հայաստանի Հանրապետության օրենքի 64-րդ հոդվածում նշված անձանց մահվան դեպքում թաղման նպաստ է վճարվում, եթե հուղարկավորությունը կատարած անձը դրա համար անհրաժեշտ փաuտաթղթերը դիմումի հետ միաuին ներկայացնում է անձի մահվանից հետո՝ 6 ամuվա ընթացքում:
3. Սույն որոշումն ուժի մեջ է մտնում 2010 թվականի նոյեմբերի 1-ին:
ՀՀ աշխատանքի և սոցիալական հարցերի նախարար

Արթուր Գրիգորյան
ՀԻՄՆԱՎՈՐՈՒՄ

«Հայաստանի Հանրապետության կառավարության 2003 թվականի հունիսի 13-ի N 707-Ն որոշման մեջ լրացումներ կատարելու մասին» Հայաստանի Հանրապետության 

կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

Իրավական ակտի անհրաժեշտությունը պայմանավորված է «Պետական կենսաթոշակների մասին» և «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքներում կատարված փոփոխություններով:

1.1. Կարգավորման հարաբերությունների ներկա վիճակը և առկա խնդիրները
2010թ. հոկտեմբերի 5-ին ընդունված «Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների համաձայն` թաղման նպաստի չափը սահմանում է ՀՀ կառավարությունը:

Մինչև վերը նշված փոփոխությունները` «Պետական կենսաթոշակների մասին» Հայաստանի Հանրապետության օրենքի 64-րդ հոդվածի համաձայն՝ կենսաթոշակառուի մահվան դեպքում վճարվող թաղման նպաստի չափը սահմանված էր հիմնական կենսաթոշակի քսանհինգապատիկի չափով (200.000 դրամ), իսկ «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 28-րդ հոդվածով` մահացած անձի կենսաթոշակի տասնհինգապատիկի չափով, իսկ կենսաթոշակի իրավունք ձեռք բերած, սակայն 6 ամսվա ընթացքում կենսաթոշակ նշանակելու համար չդիմած և այդ ընթացքում մահացած զինծառայողների դեպքում` բազային կենսաթոշակի (5800 դրամ) յոթանասունհինգապատիկի չափով:

1.2. Առկա խնդրի առաջարկվող լուծումը
Ըստ այդմ, առաջարկվում է կենսաթոշակառուի մահվան դեպքում վճարվող թաղման նպաստի չափը սահմանել կենսաթոշակային համակարգի հիմնական ցուցանիշները (հիմնական, բազային կենսաթոշակների չափերը և ապահովագրական ստաժի մեկ տարվա արժեքը) սահմանող ՀՀ կառավարության  2003 թվականի հունիսի 13-ի թիվ 707-Ն որոշմամբ:

2. Կարգավորման առարկան

Ներկայացվող նախագծով ՀՀ օրենսդրությամբ կենսաթոշակ ստացող անձի մահվան դեպքում վճարվող թաղման նպաստի չափը 2010 թվականի նոյեմբերի 1-ից սահմանվում է 200000 դրամ:

Միաժամանակ, հաշվի առնելով անցումային շրջանի խնդիրները` սահմանվում է, որ մինչև 2010 թվականի նոյեմբերի 1-ը մահացած զինվորական կենսաթոշակառուի մահվան դեպքում տրվող թաղման նպաստը վճարվում է նախկին օրենսդրությամբ սահմանված չափով, իսկ մինչև 2010 թվականի նոյեմբերի 1-ը «Պետական կենսաթոշակների մասին» Հայաստանի Հանրապետության օրենքի 64-րդ հոդվածում նշված անձանց մահվան դեպքում թաղման նպաստ է վճարվում, եթե հուղարկավորությունը կատարած անձը դրա համար անհրաժեշտ փաuտաթղթերը դիմումի հետ միաuին ներկայացնում է անձի մահվանից հետո՝ 6 ամuվա ընթացքում:
 3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում և «Պետական կենսաթոշակների մասին» ՀՀ օրենքով, և «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքով կենսաթոշակ ստացող կենսաթոշակառուների մահվան դեպքում հուղարկավորությունը կատարած անձանց կվճարվի միևնույն չափի թաղման նպաստ` ապահովելով վերոնշյալ օրենքների կիրարկումը:
ՀՀ աշխատանքի և սոցիալական հարցերի նախարար

Արթուր Գրիգորյան
ՏԵՂԵԿԱՆՔ

«Հայաստանի Հանրապետության կառավարության 2003 թվականի հունիսի 13-ի թիվ 707-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2003 թվականի հունիսի 13-ի թիվ 707-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության կառավարության 2003 թվականի հունիսի 13-ի թիվ 707-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2003 թվականի հունիսի 13-ի թիվ 707-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՀՀ աշխատանքի և սոցիալական հարցերի նախարար

Արթուր Գրիգորյան
